
      Қазақстан Республикасының емдеу-профилактикалық мекемелерiнiң қажетi 
үшiн рентген және флюорография таспаларын Тәуелсiз Мемлекеттер Достастығы
елдерiнен алдырып тұруды қалпына келтiру мақсатында Қазақстан 
Республикасының Министрлер Кабинетi қаулы етедi: 
      1. Қазақстан Республикасы Денсаулық сақтау министрлiгiнiң "Медтехника" 
акционерлiк қоғамының кәсiпорындарына пайдаланылған рентген және 
флюорография таспаларының құрамында күмiсi бар қалдықтарын жинап, өңдеудi
ұйымдастыруға, оларды рентген мен флюорография таспаларына айырбастап алу
үшiн Тәуелсiз Мемлекеттер Достастығындағы елдерiн дайындаушы 
кәсiпорындарына жөнелтуге рұқсат етiлсiн. 
      2. Қазақстан Республикасының Экономика министрлiгi жыл сайын рентген 
және флюорография таспасын өңдеуден алынған құрамында күмiсi бар 
қалдықтарды Тәуелсiз Мемлекеттер Достастығы елдерiнiң өнiм өндiретiн 
кәсiпорындарына жiберiп тұруға белгiленген квоталар көлемiн Денсаулық сақтау
министрлiгiне жеткiзетiн болсын. 

